
  MENDAROKO

        UDALA

“ARNOGIBEL” IZENEKO ONURA PUBLIKOKO MENDIKO ZUREZKO BASO- 

APROBETXAMENDUAREN BESTERENTZEA ARAUTUKO DUEN ADMINISTRAZIO 

BEALDINTZA ZEHATZEN AGIRIA (MENDAROKO 03-047a, 02-011b, 02-011f ETA 02-

011g ZENBAKIDUN PARTZELAK)

I  .- KONTRATUAREN EDUKIA  

1. KONTRATUAREN XEDEA

Baldintza-agiri honen arabera egingo den kontratuaren xedea hau da: Baso-aprobetxamendua 

ARNOGIBEL deritzon mendian, MENDAROKO udal-mugartean. Berorren lurgaina 03-047a, 02-

011b, 02-011f ETA 02-011g zenbakidun partzelei dagokie.

Baso-aprobetxamendua baldintza-agiri honetan eta preskripzio teknikoen pleguan agertzen diren 

baldintzetara egokituko da.

Kontratua kontratu pribatutzat jotzen da, Sektore Publikoko Kontratuei buruzko azaroaren 8ko  

/2015 Legearen 9. artikuluan ezarritakoaren arabera.

Baso-aprobetxamendua Gipuzkoako Foru Aldundiko Mendi Zerbitzuko langileen kontrolpean egingo 

da.

Kontratuaren xedeari dagokion CPV nomenklaturaren kodea:

CPV kodea:

77200000-2 Baso-zerbitzuak.

2. APROBETXAMENDUAREN ZEHAZTAPENAK ETA BALIOA 

03-047a subpartzela

Klase 

diamétrikoa

Dentsitatea

( oinak /ha)

G

(m2/ha)

Bolumen tot. 

(m3 /ha)

Prezioa

(€/ha)

Bol. Tot. (m3) Prezioa

(€)

10-20 354 6,7 37,46 187 80,17 401

20-25 225 9,4 54,69 602 117,03 1287

25-30 162 8,5 51,34 565 109,86 1208

30-40 194 15,7 96,66 1063 206,85 2275

>40 0 0 0 0 0 0

GUztira 935 40,2 240,14 2417 513,91 5172

02-011b subpartzela

Klase 

diamétrikoa

Dentsitatea

( oinak /ha)

G

(m2/ha)

Bolumen tot. 

(m3 /ha)

Prezioa

(€/ha)

Bol. Tot. (m3) Prezioa

(€)

10-20 226 4,5 23,46 117 111,43 557

20-25 332 13,5 70,51 776 334,90 1384

25-30 115 6,4 36,32 399 172,5 1897

30-40 122 9,8 56,9 626 270,28 2973

>40 0 0 0 0 0 0

Guztira 795 34,2 187,18 1918 889,11 9112

02-011f subpartzela

Klase 

diamétrikoa

Dentsitatea

( oinak /ha)

G

(m2/ha)

Bolumen tot. 

(m3 /ha)

Prezioa

(€/ha)

Bol. Tot. (m3) Prezioa

(€)

10-20 39 0,9 4,78 24 6,84 34

20-25 314 12,4 74,60 821 106,67 1173

25-30 157 10,02 68,03 748 97,28 1070

30-40 39 2,8 24,34 268 34,80 383

>40 0 0 0 0 0 0

Guztira 550 26,3 171,75 1861 245,60 2661

02-011g subpartzela

Klase Dentsitatea G Bolumen tot. Prezioa Bol. Tot. (m3) Prezioa

diamétrikoa ( oinak /ha) (m2/ha) (m3 /ha) (€/ha) (€)

10-20 307 6,7 35,96 180 93,50 468

20-25 298 11,6 64,24 707 167,03 1837

25-30 72 4,1 23,38 257 60,78 669

30-40 179 15,5 94,09 1035 244,62 2691

>40 0 0 0 0 0 0

Guztira 857 37,8 217,67 2179 565,93 5664

Lizitazio prezioa (BEZik gabe) ……………………………………………………………..22.609€

BEZ   (%12)……………………………………………………………………………  ……..2.713€

Zenbateko osoa……………………………………………………………………………...25.322€

Kontratuaren balio zenbatetsia…………………………………………………………..…22.609€

3. EGIKARITZE-EPEA 

Egikaritze-epea SEI HILABETEKOA izango da, kontratua formalizatzen den egunetik kontatzen 

hasita. 

4. LIZITAZIO AURREKONTU-PREZIOA 

Kontratuaren  xede  diren  baso-baliabideen  aprobetxamenduaren  truke  Administrazioak 

esleipendunarengandik jasotzen duen kontraprestazioa da lizitazio-prezioa. Lizitazioaren oinarrizko 

aurrekontua,  Aprobetxamenduaren balioa izeneko puntuko edukia da. 

5. ORDAINTZEKO ERA 

Esleipendun suertatzen den lizitatzaileak udal-diruzaintzan sartuko du kontratu honen ondoriozko 

prezioa, jakinarazpena egin eta 15 egun balioduneko epean, eta hori kontratua formalizatu aurretik, 

bi aldeak ados jarri ezean.

6. KONTRATATZEKO GAITASUNA 

Kontratazio-prozedura honetan parte hartu ahal izango dute gaitasun juridiko eta jarduteko gaitasun 

osoa  duten  pertsona  natural  edo  juridikoek,  ekonomia-,  finantza-  eta  teknika-  edo  lanbide- Ba

kaudimena  egiaztatzen  dutenek  eta  Sektore  Publikoko  Kontratuen  Legearen  71.  artikuluan 

ezarritako kontratatzeko debekuetako baten eraginpean ez daudenek. 

Enpresaburuek, halaber, kontratu honen xede den jarduera edo prestazioa egiteko eska daitekeen 

enpresa- edo lanbide-gaikuntza eduki beharko dute. 

Gainera,  enpresa  esleipendunak  pertsona  fisikoak  edo  juridikoak  izan  beharko  dira,  eta  haien 

helburuak  edo jarduerak  lotura  zuzena izan beharko du kontratuaren xedearekin,  eta kontratua 

behar bezala gauzatzeko behar beste elementu pertsonal eta material izan beharko dituzte. 

Europako Erkidegokoak ez diren atzerriko enpresek,  gainera,  SPKLren 68.  artikuluan ezarritako 

baldintzak bete beharko dituzte. 

Gipuzkoako mendietan zura eta egurra aprobetxatzen duten enpresek enpresa-kalifikazioaren agiria 

eduki beharko dute, Eusko Jaurlaritzako Nekazaritza, Arrantza eta Elikadura Sailak emandakoa, eta 

laneko arriskuen prebentzioari buruzko araudia bete beharko dute. Kalifikazio hori «Basogintzako 

ustiategiak» edo «Egurra biribilkitan zerratzea» izango da..

7. KONTRATISTAREN ESKUBIDE ETA BETEBEHARRAK 

1.-  Kontratistak  honako  betebehar  berezi  hauek  ditu,  Plegu  honetan  eta  arau  osagarrietan 

jasotakoez gain: 

a)  Kontratuaren xedeko lanak egikarituko ditu,  eta pertsonalki  egingo ditu,  kontratuan ezarritako 

klausulak  eta  haren  oinarria  den  proiektua  zorrotz  betez,  eta  Aldundiko  Teknikari  eskudunaren 

aginduetara. Era berean, ezin izango du kontratua, osorik edo neurri batean, beste pertsona baten 

esku utzi administrazioaren baimen espresik gabe. 

b) Behin-behineko bermea zehaztutako epean jarriko du, eta bidezkoa denean, osagarria. 

c) Eskatutako epean formalizatuko du kontratua. 

d)  Kontratuaren  indarraldi  osoan  administrazio  publikoekin  kontratatzeko  gaitasuna  mantentzea 

bermatuko  du,  eta  behartuta  egongo  da  etor  litezkeen  ezintasun  eta  bateraezintasunen  berri 

ematera hamabost eguneko epean. 

e) Lizitazioaren eta kontratuaren ondorioz sortutako gastu guztiak ordainduko ditu, besteak beste: 

iragarkiek sortutakoak, fidantzen eraketakoak, eta, hala dagokionean, kontratua eskritura publikoan 

bere kopiekin formalizatzekoak. 

f)  Lan  Legeriaren,  Gizarte  Segurantzaren  eta  Hitzarmen Kolektiboen  alorrean  dauden  xedapen 

guztiak beteko ditu, eta baita 31/1995 Legean (Lan Arriskuak Prebenitzeko Legea) eta lege hori 

garatzen duten Errege Dekretuetan jasotako guztia (bereziki langileentzako prestakuntza-ekintzei 

eta babes-ekipo indibidualen hornidurari dagokienez), eta, halaber, zerga-alorreko xedapenak ere 

beteko ditu. Bestalde, Udal Korporazioak ez du inolako erantzukizunik hartuko, xedapen horiek ez 

betetzeagatik etor litezkeen erantzukizunetan. 

g)  Kontratua egikaritzerakoan,  eta bermealdia bukatzen den arte,  antzeman daitezkeen akatsen 

erantzukizuna izango du. 

h)  Zerbitzua  ematerakoan  nahiz  bere  obligazioak  betetzerakoan  udal  jabeei  eta  hirugarrenei 

eragindako kalte guztiak ordaintzea, bai eta bere betebeharrak betetzean sortutakoak ere. 

i) Datu Pertsonalak babesteari eta eskubide digitalak bermatzeari buruzko abenduaren 5eko 3/2018 

Lege Organikoan esaten dena errespetatzea, kontratu honen xede diren lanak burutzearen ondorioz 

esleipendunak udalaren titularitateko fitxategietan dauden kutsu pertsonaleko datuak lortu beharra 

izango balu. 

Era  berean,  kontratuaren  esleipendunak  bermatu  beharko  du,  datuen  tratamendua  udaleko 

bulegoetatik  kanpo egiten bada,  kutsu pertsonaleko datuen tratamendu hori  egitea  fitxategiaren 

arduradunak  espresuki  baimendutakoa  izango  dela  erabiltzaile  batentzat  edo  erabiltzaile-profil 

batentzat, eta kasu orotan, fitxategi motari dagokion segurtasun maila bermatua izango dela, hori 

guztia, indarrean dagoen araudiak xedatutakoa jarraituz. 

-  Langile  koadrilek  arduradun  bat  izango  dute,  eta  lanak  ETENIK  GABE  egingo  dira. 

Aprobetxamendua gauzatzean  gertatzen diren langile-aldaketak  zonako basozainari  jakinaraziko 

zaizkio. 

- Lan arriskuen prebentziorako azaroaren 8ko 31/1995 Legearen 24. artikulua, enpresa-jardueren 

koordinazioari dagokionez, garatu zuen urtarrilaren 30eko 171/2004 EDa betez, lanak hasi baino 

lehen,  arriskuen  ebaluazio  bat  eta  lantokian  egingo  diren  eginkizunen  prebentzio-jardueraren 

plangintza aurkeztu behar dira. 

-  Laneko  arriskuen  prebentzioari  buruzko  Legea  betez,  langileen  eta  hirugarrenen  segurtasuna 

bermatzeko beharrezkoak diren neurri guztiak hartu beharko ditu; horretarako, bere mende dauden 

pertsona  guztiei  beharrezko  elementuak  emango  dizkie,  hala  nola:  norbera  babesteko 

ekipamenduak, kolektiboak, trebakuntza eta informazioa; obran erabiltzen diren norbera babesteko 

ekipamenduek CE marka izan beharko dute, egoera onean emango dira eta erabilera-gomendioekin 

batera fabrikatuko dira. 

- Esleipendunak aldez aurretik, beharrezkoa den udal baimena izan beharko du, Landa bide 

publikoen erabilera berezia arautzen duen Udal Ordenantzan ezarrita dagoenaren arabera.

8. BERMEAK 

Esleipenaren  zenbatekoaren  %  5eko  bermea  ezarriko  da  aprobetxamendua  behar  bezala 

gauzatzeari  eta  erauzketa-bide  orokorretan  nahiz  basotik  ateratzekoetan  sor  daitezkeen  kalteei 

erantzuteko. 

Aprobetxamenduaren burutzapen egokia bermatzeko ezarritako fidantza, azken onarpenaren akta 

sinatzerakoan itzuliko da kalterik ikusi ez dela azaltzen bada, edo kalte horiek konpondu badira. 

Adjudikaziodunak  konpon  ditzakeen  kalteak  honako  hauek  dira:  pista  nagusietan  eta  bigarren 

mailako pistetan sortzen diren kalteak, eta horiez gain aprobetxamenduaren hondarrak (adarrak, 

puntak, etab.) pista eta areketan uztea, eta aprobetxamenduaren xede den azaleratik gehienez 8 

cm-ko egur guztia ez kentzea. 

Aprobetxamendua burutzeko epeak ez betetzea eta geratu behar diren pista eta zuhaitzetan eragoz 

litezkeen kalteak egitea, arrazoi nahikoa izango da aprobetxamendua amaiarazteko, eta kontura 

entregatutako kopuruak kalteak konpontzeko fidantza gisa erabili ahal izango dira.

9.  KONTRATUAREN  EGIKARITZARAKO  LAN,  GIZARTE,  ETIKA,  INGURUMEN  EDO 
BESTELAKO BALDINTZA BEREZIAK 

Kontratu  honen  xede  diren  obretan  kontratatutako  langileei  dagokienez,  kontratistak  lanaren, 

Gizarte  Segurantzaren  eta  laneko  segurtasun  eta  higienearen  arloan  baita  lan  arriskuen 

prebentzioan  eta  emakume  eta  gizonen  berdintasunari  buruzko  indarrean  dauden  legezko 

xedapenak bete behar ditu. Administrazioak ez du inolako erantzukizunik izango xedapen horiek 

betetzen ez badira. 

Lizitatzaileek adierazi beharko dute zein hitzarmen kolektibo aplikatuko zaien kontratuaren barruko 

jardunean  aritzen  diren  langileei  esleipendun  gertatzen  badira.   Era  berean,  eskatzen  zaien 

informazio guztia eman beharko dute kontratua esleitutakoan langileei benetan aplikatzen zaizkien 

lan baldintzei buruz. (Eranskina V).

Kontratua gauzatzen  ematen duen  denbora guztian,  hitzarmen kolektiboaren  araberako  soldata 

ordaindu beharko du esleipendunak, langileei dagokien kategoria profesionalaren arabera betiere, 

eta ordaintzen duen soldata inola ere ezingo da izan hura baino txikiagoa. 

Klausula honek ezartzen dituen betebeharrak kontratua betetzeko baldintza berezitzat hartuko dira, 

eta haiek ez betetzeak kontratua suntsitzea ekarri ahalko du. 

Funtsezko kontratu-betebehartzat jotzen da Sektore Publikoko Kontratuen Legearen testu bategina 

onartzen duen azaroaren 14ko 3/2011 Legegintzako Errege Dekretuaren 64. artikuluaren 1. eta 2. 

paragrafoen arabera kontratua gauzatzeko giza baliabideak eta/edo baliabide materialak erabiltzeko 

edo atxikitzeko konpromisoa. 

10. KONTRATISTAREN ERANTZUKIZUNA KONTRATUA BURUTZERAKOAN BESTE BATZUEI 
KALTEAK ERAGITEN BADIZKIE.

Kontratistaren ardura da zerbitzua ematearen ondorioz sor litezkeen kalteak eta galerak bere gain 

hartzea, Sektore Publikoko Kontratuen Legearen 196. artikuluan xedatutakoarekin bat etorriz.

11. ADMINISTRAZIOAREN ESKUDUNTZAK 

Administrazioari dagozkio honako prerrogatiba hauek: kontratua interpretatzea, kontratua betetzeak 

sor  ditzakeen  zalantzak  argitzea,  interes  publikoko  arrazoiengatik  kontratua  aldatzea,  kontratua 

suntsiaraztea eta haren ondorioak zehaztea, betiere Sektore Publikoko Kontratuei buruzko Legean 

eta  Herri  Administrazioen  Kontratuei  buruzko  Legearen  Erregelamendu  Orokorrean  ezarritako 

mugen eta betekizunen arabera.  

II.- KONTRATATZEKO PROZEDURA

 
12. HAUTATZEKO ETA ESLEITZEKO PROZEDURA. 

Baso-aprobetxamendua enkante bidez esleituko da, eta edozein interesdunek aurkeztu ahal izango 

du eskaintza bat. Esleipena ekonomikoki onuragarriena den proposamenari dagokio, betiere Herri 

Administrazioen Ondareari buruzko azaroaren 3ko 33/2003 Legearen 143. artikuluarekin eta hori B

garatzen  duen  Erregelamenduaren  93.  artikuluarekin  bat  etorriz  (1373/2009  Errege  Dekretua, 

abuztuaren 28koa). 

Era  berean,  Sektore  Publikoko  Kontratuen  Legearen printzipioak  aplikatuko  dira  sor  daitezkeen 

zalantzak eta hutsuneak ebazteko. 

13. LIZITAZIO ELEKTRONIKOA. 

Lizitazio hau bitarteko elektronikoz izapidetuko da, Sektore Publikoko Kontratuei buruzko azaroaren 

8ko  9/2017  Legean  xedatutakoari  jarraituz.  Horrenbestez,  udalaren  eta  lizitatzaileen  arteko 

harremana ere bide horien bitartez egingo da. 

14. JAKINARAZPENAK ETA KOMUNIKAZIOAK. 

Espediente honi lotutako jakinarazpen eta komunikazio guztiak bitarteko elektronikoz egingo dira, 

honako prozesu honi jarraituz: 

1) Hartzailearen esku jartzea. 

2) Jakinarazpenaren edo komunikazioaren edukiak eskuratzeko bidea. 

Epeak egun honetatik hasiko dira zenbatzen: jakinarazpena egiten den egunetik (jakinaraztearen 

xede  den  egintza  egun  berean  argitaratzen  bada  kontratatzaile-profilean),  edo  jakinarazpena 

jasotzen den egunetik (egintza ez bada egun berean argitaratzen kontratatzaile-profilean). 

Jakinarazpena eskuragarri jarri eta hamar egun naturalen epean hartzaileak onartu ez badu edo uko 

egin badio, iraungitzat joko da, eta betetzat joko da jakinarazteko izapidea. 

15. BALIOESTEKO IRIZPIDEAK. 

Kontratuaren esleipenaren oinarri gisa erabiliko diren eskaintzak balioesteko irizpideak eta esleitzen 

zaien haztapena honako hauek dira: 

AUTOMATIKOKI ANTZEMATEN DIREN IRIZPIDEAK %100 ko 

puntuak

Proposamen ekonomikoa.

Proportzionaltasun  irizpide  bat  aplikatuko  da  irizpide  honengatik  gehieneko 

puntuazioa  emango  zaion  eskaintzarik  handienari  dagokionez  (100  puntu),  eta 

gainerakoen haztapena formulahonen arabera kalkulatuko da: Ba

P= 100X Of/max

P=baloratzen den lizitatzaileak lortutako puntuazioa

Of= baloratzen den lizitatzaileari dagokion zenbatekoa edo eskaintza

Max= eskaintzarik handienaren zenbatekoa

100

Jatorrian herri-mendia zenez, Mendaroko Udalaren eraketarekin batera bertara eskualdatu zena, 

lizitatzaile  batek  baino  gehiagok  puntuetan  berdinketa  egonez  gero,  auzotarrek  izango  dute 

lehentasuna ez-egoiliarren aurretik.

Kontratatze-Mahaia ondoko kideek osatuko dute: 

- Presidentea: Mendaroko Udaleko alkatea edo hark eskuordetzen duena. 

- Bokalak:

o Kontratuaren xedearekin erlazionatuta dagoen saileko Udal teknikaria. 

o Mendaroko Udaleko idazkaritzako administraria 

o Mendaroko Udaleko idazkaria.

- Mahaiko idazkaria: Adminsitrari laguntzailea 

16.  PROPOSAMENAK AURKEZTEKO  EPEA ETA EZAUGARRIAK ETA KLAUSULA-
AGIRIAK ESKURATZEKO BIDEA. 

Lizitazio hau Udalaren kontratatzaile-profilean argitaratuko da, zeina Euskal Autonomia Erkidegoko 

Kontratazio Publikoaren Plataforman baitago. 

Proposamenak  bitarteko  elektronikoz  aurkeztu  behar  dira  plataforma  horren  bidez,  30  egun 

naturaleko epean argitaratzen den egunaren hurrengo egunetik aurrera, epearen azken eguneko 

14:00ak baino lehen. 

Honako  helbide  honen  bidez  sartu  ahal  izango  da  Udalaren  kontratatzaile-profilean: 

www.mendaro.eus.  Toki  horretan  bertan  eskuratu  ahal  izango  dira  klausula-agiriak  eta 

dokumentazio osagarria. 

Lizitatzaileek informazio gehigarria eskatzen badute klausula-agiriei edo dokumentazio osagarriari 

buruz, jasotzeko ezarritako muga-eguna baino sei egun lehenago emango zaie informazio gehigarri 

hori  beranduenez,  baldin eta gutxienez proposamenak jasotzeko muga-eguna baino zortzi  egun 

lehenago egin badira eskariak. 

SPKLren 136.2 eta 136.3 artikuluetan xedatutakoaren arabera, klausula-agiriei edo dokumentazio 

osagarriari  buruzko  informazio  gehigarria  aipatutako  epeetan  entregatzerik  izan  ez  bada,  edo 

eskaintzak egiteko aldez aurretik lanen tokian bertan bisita egin behar bada edo klausula-agiriari 

erantsitako dokumentazioa in situ kontsultatu behar bada, eskaintzak jasotzeko epea luzatu egingo 

da,  ukitutako  hautagaiek  eskaintzak  egiteko  behar  duten  informazio  guztia  jasotzeko  egokitzat 

jotzen den adina. 

Lizitazio-prozedura  honetan,  ez  da  onartuko  eskaintzarik  gorago  adierazitako  bitarteko 

elektronikoen bidez aurkeztu ezean. 

Eskaintza bateko dokumenturen bat ezin bada behar bezala ikusi, gorabehera hori jakinarazi eta 

gehienez 24 orduko epea izango du lizitatzaileak fitxategi akastunean zegoen dokumentua formatu 

digitalean aurkezteko.  Geroago aurkeztutako dokumentu horrek ezin  izango du aldaketarik  izan 

eskaintzan  aurkeztutako  jatorrizko  dokumentuaren  aldean.  Kontratazio-organoak  ikusten  badu 

dokumentuak aldaketaren bat izan duela, baztertu egingo da lizitatzailearen eskaintza. 

Proposamenek  administrazio-klausula  partikularren agiri  honetan ezarritakoa bete beharko dute. 

Proposamena  aurkezteak  berekin  dakar  lizitatzaileak  baldintzarik  gabe  onartzea  klausula  edo 

betekizun  horiek,  inolako  salbuespenik  edo  erreserbarik  gabe,  eta  kontratazio-mahaiari  eta 

kontratazio-organoari  baimena ematea  Euskal  Autonomia  Erkidegoko  Lizitatzaileen  eta  Enpresa 

Sailkatuen Erregistroko datuak kontsultatzeko. 

Lizitatzaile bakoitzak ezin izango du proposamen bat baino gehiago aurkeztu; dena den, aldaerak 

onartu ahal izango dira. Halaber, ezin izango du beste aldi baterako enpresa-elkarte baten bidez 

inolako  proposamenik  aurkeztu,  baldin  eta  aurretik  bakarka  aurkeztu  badu,  ezta  aldi  baterako 

elkarte batean baino gehiagotan egon ere.  Arau horiek hautsiz  gero,  ez da onartuko lizitatzaile 

horrek izenpetutako proposamenik. 

Lizitatzaileek  konfidentzial  izenda  dezakete  eskaintzak  egitean  berek  emandako  informazioaren 

parte bat, informazio publikoa eskuratzeari buruz indarrean dagoen legeriak xedatutakoa eta SPKLn 

adjudikazioaren  publizitateari  buruz  eta  hautagaiei  nahiz  lizitatzaileei  eman  behar  zaien 

informazioari  buruz  dauden  xedapenak  gorabehera;  bereziki,  hori  egin  ahal  izango  dute  beren 

sekretu tekniko edo komertzialei eta haien alderdi konfidentzialei dagokienez. Udalak ezin izango du 

informazio hori zabaldu lizitatzailearen baimenik gabe. 

17. PROPOSAMENAK AURKEZTEKO MODUA. 

Proposamenak horretarako gaitutako helbide elektronikoan aurkeztuko dira, Mendaroko web orriko 

kontratazio prefilean, dagokion lizitazio-iragarkian zehazten den epean eta ordua baino lehen, eta 

eskaintza  sinadura  elektroniko  aitortu  bidez  sinatuta  egon  beharko  da,  plataformak  onartutako 

konfiantzazko  zerbitzu  elektronikoen  emaile  batek  balio  osoz  jaulkitakoa,  eta  dokumentuaren, 

eskaintzaren eta harekin lotutako dokumentu guztien identitatea eta osotasuna bermatuko dituena, 

azaroaren  11ko  6/2020  Legean  xedatutakoarekin  etorriz,  konfiantzazko  zerbitzu  elektronikoen 

alderdi jakin batzuk eta kontratazio publiko elektronikoaren gainerako xedapenak arautzen dituena. 

Gutun-azal  digitalaren  zerbitzua  enpresa  lizitatzaileentzat  eskuragarri  egongo  da  gaitutako 

Interneteko  helbidetik.  Helbide  horretatik,  eskaintza  prestatzeko  eta  aurkezteko  web-inprimakiak 

eskuratu ahal  izango dira.  Proposamena bidaltzeko unean,  onartutako ziurtapen-erakunde batek 

emandako ziurtagiri digital batekin sinatu beharko da eskaintza. 

Une  honetan,  nabigatzailetik,  baina  lizitatzailearen  ordenagailutik  bertatik,  eskaintza  jatorrian 

zifratuko  da,  lizitazio-plataformara  kanal  seguruaren  bidez  bidaliko  da  eta  gordailu  seguruan 

gordailutuko da,  eta bertan zainduko da,  beharrezko sarbide-eskubideekin  bakarrik berreskuratu 

ahal izan dadin. Sarbide-eskubide horiek izendatutako telefonoek baino ez dituzte, eta ezarritako 

irekiera-unea iritsitakoan baliozkotu beharko dute beren identitatea. 

18.- PROPOSAMENEN EDUKIA

«A» GUTUN-AZAL ELEKTRONIKOA.- «KONTRATATZEKO GAITASUNA ETA KAUDIMENA»

Agiri hauek izango ditu gutun-azalak: 

1.- Posta elektronikoko helbide gaitua. 

Posta  elektronikoko  helbide  gaitu  bat  izendatu  behar  da,  SPKLren  hamabosgarren  xedapen 

gehigarrian xedatutakoaren arabera; helbide horretara igorriko dira kontratazio-espediente honetatik 

eratorritako jakinarazpenak. 

2.- Lizitatzailearen erantzukizunpeko adierazpena. 

Adierazpen  horretan,  lizitatzaileak  adieraziko  du  betetzen  dituela  bai  administrazioarekin 

kontratatzeko legeak ezarritako baldintzak, bai kontratua lortzeko klausula-agiri honetan ezarritako 

eskakizunak.  Kontratazio-agiri  europar  bakarraren  (KAEB)  inprimakiaren  araberakoa  izango  da 

adierazpena. Ikusi I. Eranskina. 

Dena  den,  prozedura  ondo  burutzen  dela  bermatzeko,  kontratazio-mahaiak  edo  kontratazio-

organoak lizitatzaileei eska diezaieke dokumentazioa aurkez dezaten kontratuaren adjudikazioduna 

izateko  klausula-agiri  honetan  eskatutako  baldintzak  betetzen  dituztela  egiaztatzeko,  kontratua 

adjudikatu aurreko edozein unetan. 

Aldi  baterako  enpresa-elkarte  gisa  (ABEE)  aurkezten  diren  eragile  ekonomikoen  kasuan,  hura 

osatzen duten partaideetako bakoitzak aurkeztu beharko du bere erantzukizunpeko adierazpena. 

Halaber,  konpromisoa  aurkeztu  beharko  dute  adjudikazioa  lortuz  gero  aldi  baterako  enpresa-

elkartea formalki eratzeko, eta zehaztu beharko dute partaide bakoitzaren izena eta zer egoera eta 

zer partaidetza izango duen aldi baterako enpresa-elkartean. 

Legean eta plegu honetan eskatzen diren nortasun-, gaitasun- eta kaudimen-betekizunak betetzen 

diren ikusteko une erabakigarria proposamenak aurkezteko epea amaitzea izango da. 

Era berean, erantzukizunpeko adierazpenarekin batera, eskatutako behin-behineko bermea eratu 

izanaren egiaztagiria aurkeztuko da. (Eranskina II).

«B» GUTUN-AZAL ELEKTRONIKOA.- «AUTOMATIKOKI BALIOESTEKO IRIZPIDEAK»

Agiri hau izango du gutun-azalak: 

-Proposamen ekonomikoa, IV. eranskineko ereduaren araberakoa. 

19.  AURKEZTUTAKO  AGIRIAK  IREKI  ETA  PROZESATZEA  ETA  ENPRESAK 

AUKERATZEA. 

Proposamenak aurkezteko epea amaitzen denean, honako lan hauek burutuko dira: 

1. «A» GUTUN-AZALA IREKI 

Mahaiak «A» gutun-azala irekiko du elektronikoki, eta hartan sartutako dokumentazioa kalifikatuko 

du. 

SPKLren  141.2  artikulua  aplikatuz,  mahaiak,  zuzentzeko  moduko  akatsak  aurkitzen  baditu 

dokumentuetan, ukitutako lizitatzaileei jakinaraziko die hori, eta hiru egun naturaleko epea emango 

die akatsok zuzentzeko. 

Halaber,  udalaren  kontratatzaile-profilean  eta  Euskal  Autonomia  Erkidegoko  Kontratazio 

Publikoaren Plataforman ere iragarriko dira lizitatzaileei jakinarazitako zuzentze-eskaerak. 

2. «B» GUTUN-AZALA IREKI 

Kontratazio-mahaiak «B» gutun-azala irekiko du, udalaren kontratatzaile-profilean argitaratuko den 

egunean  eta  orduan.  Horri  dagokionez,  dokumentazio  horretan  akatsak  edo  gabeziak  zuzendu 

behar badira, mahaiak hiru egun balioduneko epea emango du, gehienez, zuzenketak egiteko. 

        3.ESKAINTZAK SAILKATZEA 

Irizpide  guztiak  balioesten  direnean,  Mahaiak  aurkeztutako  proposamenak  sailkatuko  ditu 

garrantziaren  arabera  eta  esleipen-proposamena  aurkeztuko  dio  esleipena  egin  behar  duen 

kontratazio-organoari. 

       4.ERREKERIMENDUA LEHEN SAILKATUARI 

Aurreko jardunak egin ostean, kontratazio-zerbitzuek errekerimendua egingo diote lehen sailkatuari 

ekintza  hauek  egiteko  edo  dokumentu  hauek  aurkezteko,  hamar  egun  balioduneko  epean, 

errekerimendua jaso eta hurrengo egunetik aurrera: 

a)  Beste  pertsona  edo  entitate  baten  izenean  jardunez  gero,  notario-ahalordea,  zeina  udalak 

askietsiko baitu. 

b)  Lizitatzailea  pertsona  juridikoa  denean,  eraketa-  edo  aldaketa-eskritura  beharko  da,  kasuan 

kasukoa, Merkataritza Erregistroan behar bezala inskribatuta, eta identifikazio fiskaleko zenbakia, 

aplikagarri  zaion merkataritza-legeriaren arabera inskribatuta egotea eska daitekeenean. Hala ez 

bada, jarduteko gaitasuna frogatzeko honako hauetako bat aurkeztu behar da: dagokion erregistro 

ofizialean inskribatutako eraketa-eskritura edo -dokumentua, estatutuen agiria edo sortze-egintzaren 

agiria, zeinean zehaztuta egon behar baita zer arauk erregulatzen duten beraren jarduera. 

Enpresariak espainiarrak ez badira baina bai Europar Batasuneko kide den beste estatu bateko 

herritarrak,  dagokien erregistroan inskribatuta daudela  egiaztatu beharko dute,  egoitza daukaten 

estatuko legerian ezarritakoaren arabera, edo erantzukizunpeko adierazpen baten edo egiaztagiri 

baten bidez, aplikatzekoak diren Europar Batasuneko xedapenei jarraituz. 

Atzerriko gainerako enpresaburuek, jarduteko gaitasuna dutela egiaztatzeko,  Espainiak dagokion 

estatuan duen Diplomazia  Misio Iraunkorraren txostena aurkeztu beharko dute,  edo enpresaren 

egoitza dagoen lurraldeko Kontsuletxeko Bulegoaren txostena. 

c) Egiaztatu behar du alta emanda dagoela jarduera ekonomikoen gaineko zergan, kontratuaren 

xedeari dagokion epigrafean, alta-agiria aurkeztuz, urteko ekitaldikoa bada, edo ekonomia-jardueren 

gaineko zergaren azken ordainagiria, gainerako kasuetan. Betiere, zerga horren matrikulan bajarik 

hartu ez izanaren erantzukizunpeko adierazpena erantsiko du. 

Enpresa lizitatzaileek berariazko baimena eman badute administrazio honek Jarduera Ekonomikoen 

gaineko  Zergari  buruzko  datuak  eskuratzeko,  Mendaroko  Udalak,  eskuragarri  dauden  datuen 

bitartekaritza-plataformen bidez,  kasuan kasuko ogasunek eman beharreko ziurtagiriak eskatuko 

ditu (I. Eranskina). 

d)  Kontratua egikaritzeko ardura izango duten langileen izenak eta lan-kualifikazioa ere adierazi 

beharko  dituzte.  Horri  dagokionez,  nabarmentzekoa  da  adjudikaziodunak  ezin  izango  dituela 

pertsona horiek aldatu administrazio honek aldez aurretik horretarako baimena eman gabe. Hori 

zuzenean egiaztatuko da, nahiz eta lizitatzaileek klausula honi dagokion erregistro ofizialen baten 

egiaztagiria edo Europar Batasuneko ziurtagiria aurkeztu. 

e)  Lizitazio  batean  hainbat  enpresaburuk  aldi  baterako  enpresa-elkartea  eratuta  parte  hartzen 

badute, elkartea osatzen duen bakoitzak egiaztatu beharko du gaitasuna eta kaudimena dituela, 

aurreko puntuetan ezarritakoaren arabera. Halaber, proposamenean zehaztuko dute kontratuaren 

zer zati egingo lukeen aldi baterako enpresa-elkarteko kide bakoitzak, kide guztien gaitasun- eta 

kaudimen-eskakizunak egiaztatzeko. 

f) Atzerriko enpresek adierazpen bat aurkeztu behar dute, zeinaren bidez onartzen baitute ordena 

guztietako Espainiako epaitegi eta auzitegien jurisdikzioaren mende jartzea, zuzenean zein zeharka 

kontratutik  sortzen  den  gorabehera  orotarako,  eta  uko  egiten  baitiote  lizitatzaileari  legokiokeen 

atzerriko jurisdikzioari. 

g) Zergen eta Gizarte Segurantzaren inguruko betebeharrak bete dituela egiaztatu beharko du. 

Mendaroko  Udalak,  eskuragarri  dauden  datuen  bitartekaritza-plataformen  bidez,  enpresa 

lizitatzaileen zerga-betebeharrak eta Gizarte Segurantzarekikoak egunean dituela egiaztatzen duten 

ziurtagiriak eskatuko ditu. 

Arrazoi  teknikoengatik  elkarreragingarritasuna  ezinezkoa  bada,  Mendaroko  Udalak  agiri  horiek 

aurkezteko eskatu ahal izango du. 

h) Behin betiko bermea eratu izanaren egiaztagiria. 

i) Kopia bat aurkeztea erantzukizun zibileko aseguruaren polizarena eta ordainagiriarena. 

Aurreko  a)  eta  b)  letretan  adierazitako  baldintzak  Lizitatzaileen  eta  Enpresa  Sailkatuen  Euskal 

Autonomia Erkidegoko Erregistroaren edo Estatuko Lizitatzaileen eta Enpresa Sailkatuen Erregistro 

Ofizialaren  ziurtagirien  bidez  froga  daitezke,  edo  Europar  Batasunaren  ziurtagiri  baten  bidez, 

SPKLren 96.  eta 97.  artikuluetan ezarritakoari  jarraituz.  Apartatu honetan aipatutako ziurtagiriak 

elektronikoki eman daitezke. 

Proposamenak aurkezteak esan nahi  du lizitatzaileak  baimena ematen diola  Mendaroko Udalari 

Euskadiko Lizitatzaileen eta Enpresa Sailkatuen Erregistroan dauden datuak kontsultatzeko. 

Eskatutako agiriak adierazitako epe horretan aurkezten ez badira,  lizitatzaileak  eskaintza kendu 

duela joko da. Hori gertatzen bada, puntuazioaren arabera antolatutako eskaintzen zerrenda hartu 

eta haren ondorengo lizitatzaileari eskatuko zaio lehen aipatutako agiri horiek aurkez ditzala. 

Apartatu honetan aipatutako errekerimenduaren ondoren aurkeztutako dokumentazioak zuzentzeko 

moduko akatsik baldin badu, hiru egun naturaleko epea emango zaio hura zuzentzeko; lizitatzaileari 

zuzenean jakinaraziko zaio, eta udalaren kontratatzaile-profilean ere iragarriko da. 

20. ESLEIPENA, FORMALIZAZIOA ETA GASTUAK. 

Kontratazio-organoak  proposamenik  onena  aurkezten  duen  lizitatzaileari  egingo  dio  esleipena. 

Esleipena hogei eguneko epean egingo da proposamenak irekitzen diren egunaren biharamunetik 

kontatzen  hasita.  Horren  berri  lizitatzaile  guztiei  emango  zaie  eta  Erakunde  honen 

kontratatzailearen profilean argitaratuko da. 

Kontratua,  lizitazioaren  baldintzetara  zehatz-mehatz  egokituko  den  administrazio-agiri  gisa 

formalizatuz burutuko da eta aipatu agiria nahikoa izango da edozein erregistro publikotan sartzeko. 

Hala  ere,  kontratistak  kontratua  publikoki  aurkezteko  eskaera  egin  dezake  eta  horri  dagozkion 

gastuak bere kontura izango dira. 

Esleipenaren jakinarazpenean adierazitako epean, esleipendunak honakoak egingo ditu: 

a) Administrazio honen bulegoetara etortzea, kontratua administrazio-agiri gisa formalizatzeko. 

SPKLren 152 artikulua jarraituz, esleipen prozedurari uko egiten bazaio edo kontratua ez esleitzea 

edo  ez  gauzatzea  erabakitzen  bada,  Administrazioak  finkatuko  du  lizitazioak  lizitatzaileei 

sortarazitako gastuen konpentsazioa, beraiei entzunaldia emanez aldez aurretik eta gastu horiek 

justifikatuz beti ere. 

Kontratua  kontratistaren  errua  diren  arrazoiengatik  ez  bada  sinatzen,  Administrazioak  bera 

suntsiaraztea  hautatu  ahal  izango  du,  interesatuari  aldez  aurretik  entzunaldi  emanda,  dagokion 

kalte-ordaina jasoz hori dela eta. 

Esleipendunak izan ez direnen proposamenak ofizioz bueltatu edo xahutu ahal  izango dira urte 

beteko epean, proposamen ekonomikoa daraman sobreak izan ezik; hauek mantendu egin beharko 

dira edozein kasutan. 

III.- IZAERA, ERREGIMEN JURIDIKOA ETA JURISDIKZIO ESKUDUNA 

21. KONTRATUAREN IZAERA ETA ERREGIMEN JURIDIKOA. 

Kontratu hau pribatua da. Administrazio-klausulen plegu honetan ezarritakoaren arabera prestatu 

eta esleituko dira, eta bertan aurreikusten ez den guztian honako arau-xedapen hauek aplikatuko 

dira: 

-  Batzordearen 2016/7 (EB) Betearazpen Erregelamendua,  2016ko urtarrilaren 5ekoa,  Europako 

kontratazio-dokumentu  bakarraren  inprimaki  normalizatua  ezartzen  duena.  -  2016/679  (EB) 

Erregelamendua,  Europako  Parlamentuarena  eta  Kontseiluarena,  2016ko  apirilaren  27koa,  datu 

pertsonalen  tratamenduari  eta  datu  horien  zirkulazio  askeari  dagokienez  pertsona  fisikoak 

babesteari  buruzkoa  eta  95/46/EE  Zuzentaraua  (Datuak  Babesteko  Erregelamendu  Orokorra) 

indargabetzen duena. - 3/2018 Lege Organikoa, abenduaren 5ekoa, Datu Pertsonalak Babesteari 

eta Eskubide Digitalak Bermatzeari buruzkoa -LOPD/18-. - 33/2003 Legea, azaroaren 3koa, Herri 

Administrazioen  Ondareari  buruzkoa.  -  9/2017  Legea,  azaroaren  8koa,  Sektore  Publikoko 

Kontratuena – 2017ko SPKL –. - 1098/2001 Errege Dekretua, urriaren 12koa, Herri Administrazioen 

Kontratuen  Legearen  Erregelamendu  Orokorra  –  APKLEO  –  onartzen  duena.  -  2/2016  Legea, 

apirilaren 7koa, Euskadiko Toki Erakundeena – LILE-. - 1/2014 Legegintzako Dekretua, apirilaren 

15ekoa, Euskal Autonomia Erkidegoko Natura Kontserbatzeko Legearen testu bategina onartzen 

duena. 

Osagarri gisa, administrazio-zuzenbideko gainerako arauak aplikatuko dira, eta, halakorik ezean, 

zuzenbide pribatuko arauak. Kontratazio-organoak, kontratua burutu ondoren eta interes publikoko 

arrazoiengatik, aldaketak erabaki ahal izango ditu kontratuan, 2017ko SPKLn aurreikusitako kasuei 

kalterik  egin  gabe,  hau  da,  2017ko  SPKLren  203.  artikuluan  eta  hurrengoetan  aurreikusitakoei 

kalterik  egin  gabe,  eta  2017ko  SPKLren  191.  artikuluan  araututako  prozedurarekin  bat  etorriz, 

2017ko  SPKLren  207.  artikuluan  aurreikusitako  berezitasunekin.  Udalak,  interes  publikoko 

arrazoiengatik,  kontratuaren betearazpena etetea erabaki  ahal  izango du.  Era berean, kontratua 

eten egingo da 2017ko SPKLren 208.  artikuluan adierazitako egoera gertatzen bada.  Kontratua 

etetearen  ondorioak  2017ko  SPKLren  208.  artikuluan  eta  APKLEOren  xedapen  bateragarrietan 

xedatutakoaren arabera arautuko dira. Ondoreei eta azkentzeari dagokienez, zuzenbide pribatuko 

arauek arautuko dute. Ondorioz, administrazioarekiko auzien jurisdikzioak izango du kontratu hau 

prestatzearen  eta  esleitzearen  inguruan  sortzen  diren  arazoez  arduratzeko  eskumena,  eta 

jurisdikzio  zibilari  dagokio  alderdien  artean  sortzen  diren  eztabaidak  ebaztea,  kontratuaren 

ondorioei, betetzeari eta azkentzeari dagokienez. 

22. DATU PERTSONALEN BABESA. 

Kontratazio honen bitartez datu pertsonalak eskuratzen badira, kontratatzaileak ondorengoak bete 

beharko ditu: SPKLren Hogeita Bosgarren Xedapen Gehigarrian adierazitakoak Datu Pertsonalak 

babesteari eta eskubide digitalak bermatzeari buruzko abenduaren 5eko 3/2018 Lege Organikoan 

eta Europako Parlamentuaren eta Kontseiluaren 2016ko apirilaren 27ko 2016/679 Erregelamendua 

(EB),  datu  pertsonalen  tratamenduari  eta  datu  horien  zirkulazio  askeari  dagokienez  pertsona 

fisikoak babesteari buruzkoa. 

Baldin  eta,  enpresa  kontratistak  klausula  honetan  xedatutako  betebeharrak  ez  betetzeagatik, 

entitate kontratatzailea zigortzen badute dirua ordaintzera, diru hori kontratistari jasanaraziko dio. 

Horretarako,  administrazio  kontratatzaileak  beharrezko  jarduketa  administratibo  edo  judizialak 

egiteko eskubidea izango du, harik eta ordaindutako zenbateko osoa berreskuratu arte. 

23. KOMUNIKAZIO-HIZKUNTZA. 

Erabiliko den hizkuntza euskara izango da gutxienez

